
BOSHLANGʻICH SINFLARDA 
ONA TILI DARSLARIDA 
TANQIDIY VA IJODIY 
FIKRLASHNI RIVOJLANTIRISH 
TEXNOLOGIYALARI
Norkulova Jasmina Sodikovna
Samarqand davlat pedagogika instituti
Boshlangʻich taʼlim yoʻnalishi 2-kurs talabasi

Annotatsiya: Maqolada boshlangʻich sinf ona tili darslarida tanqidiy va ijodiy fikrlashni rivojlantirish texnologiyalari yor-
itilgan. Ushbu texnologiyalarning dolzarbligi, ularni dars jarayonida qoʻllash yoʻllari, metodik asoslari hamda zamonaviy 
pedagogik yondashuvlarga asoslangani tahlil etildi. Muallif boshlangʻich sinf oʻquvchilarining tafakkurini faollashtirishda 
tanqidiy va ijodiy fikrlash usullari, metodlari va vositalarining samaradorligini ochib beradi. Shuningdek, maqolada ona 
tili darslarida mazkur texnologiyalar asosida oʻquvchilarda mustaqil fikrlash, tahlil qila olish, mavzuga ijodiy yondashish 
koʻnikmalarini shakllantirish muhim ekani taʼkidlangan. Xulosada tanqidiy va ijodiy fikrlashni rivojlantirish orqali oʻquvchi-
larda zamonaviy bilim va kompetensiyalarni, keng dunyoqarash hamda mustaqil fikrlash koʻnikmalarini shakllantirish 
imkoniyatlari ochib berilgan.

Kalit so‘zlar: ona tili, boshlangʻich sinf, tanqidiy fikrlash, ijodiy fikrlash, taʼlim texnologiyalari, metodika, pedagogika, 
innovatsiyalar.
Abstract: The article discusses the technologies for developing critical and creative thinking in primary school native 
language lessons. The relevance of these technologies, ways of using them in the lesson process, methodological foun-
dations, and their basis in modern pedagogical approaches were analyzed. The author reveals the effectiveness of critical 
and creative thinking methods, techniques, and tools in activating the thinking of primary school students. The article also 
emphasizes the importance of forming independent thinking, analysis, and creative approach skills in students based on 
these technologies in native language lessons. The conclusion reveals the possibilities of forming modern knowledge and 
competencies, broad outlook, and independent thinking skills in students through the development of critical and creative 
thinking.

Key words: native language, primary school, critical thinking, creative thinking, educational technologies, methodology, 
pedagogy, innovations.
Аннотация: В статье рассматриваются технологии развития критического и творческого мышления на уроках 
родного языка в начальной школе. Проанализированы актуальность этих технологий, способы их использования 
в учебном процессе, методические основы и их роль в современных педагогических подходах. Автор раскрывает 
эффективность методов, приемов и инструментов развития критического и творческого мышления в активизации 
мышления учащихся начальной школы. В статье также подчеркивается важность формирования у учащихся 
навыков самостоятельного мышления, анализа и творческого подхода на основе этих технологий на уроках род-
ного языка. В заключении раскрываются возможности формирования у учащихся современных знаний и компе-
тенций, широкого кругозора и навыков самостоятельного мышления посредством развития критического и твор-
ческого мышления.

Ключевые слова: родной язык, начальная школа, критическое мышление, творческое мышление, образова-
тельные технологии, методология, педагогика, инновации.

KIRISH
Hozirgi globallashuv va raqobat sharoitida bolalarni mustaqil fikrlashga oʻrgatish, ularda keng dunyoqa-

rash, tanqidiy va ijodiy yondashuv koʻnikmalarini shakllantirish zamonaviy taʼlimning muhim vazifasiga aylan-
moqda. Ayniqsa, yosh avlodda tafakkurni rivojlantirish va jamiyat taraqqiyotiga hissa qoʻsha oladigan barkamol 
shaxsni shakllantirish uchun boshlangʻich taʼlim bosqichining ahamiyati beqiyosdir. Boshlangʻich sinfda olib 
boriladigan ona tili darslari esa bu borada asosiy oʻquv mashgʻulot maydoniga aylanadi.

Tanqidiy va ijodiy fikrlashning rivojlanishi bolaning kelajakdagi akademik, hayotiy va kasbiy muvaffaqi-
yatlari uchun mustahkam zamin yaratadi. Dastlabki taʼlim bosqichlarida bolalar koʻproq kuzatadi, farqlaydi, 
oʻz tasavvurini va tuygʻularini ifoda etadi. Ularni faqat axborot qabul qiluvchi emas, balki faol ishtirokchi, oʻz 

nuqtai nazariga ega, mustaqil fikrlaydigan va ijodiy yondashadigan shaxs sifatida tarbiyalash zarur. Bu jarayon, 
avvalo, oʻqituvchining kasbiy mahorati, metodik yondashuvi va yangi pedagogik texnologiyalarni amalda toʻgʻri 
qoʻllay olishiga bogʻliq.

MAVZUGA OID ADABIYOTLAR SHARHI
Ona tili darslari tanqidiy va ijodiy fikrlashni rivojlantirishda ko‘plab imkoniyatlarga ega. Chunki til darsi orqali 

o‘quvchilar nafaqat bilim oladi, balki atrof-muhitga, so‘z va nutqqa, ijtimoiy masalalarga qanday munosabatda 
bo‘lishni ham o‘rganadi.

Amerikalik pedagog J.Dewey tanqidiy fikrlashni muammoni tahlil qilish, dalillarni baholash va asoslangan 
xulosa chiqarish jarayoni sifatida izohlagan.

L.S.Vygotskiy esa o‘quvchilarning tafakkurini rivojlantirishda ijtimoiy hamkorlik va o‘qituvchi rahbarligining 
muhim o‘rin tutishini ta’kidlaydi. Har bir o‘quv materialini tahlil qilish, savollarga mustaqil javob topish, interfaol 
metodlarni qo‘llash orqali ularning fikr doirasi kengayadi, har bir bolaning fikr yuritishiga, mulohaza yuritib, 
xulosaga kelishiga sharoit yaratiladi.

Tanqidiy fikrlash o‘quvchini har bir axborotni ham to‘g‘ridan to‘g‘ri qabul qilmasdan, uni tahlil qilish va 
mustaqil xulosaga kelishga o‘rgatadi. Masalan, matn ustida savol-javob jarayonini tashkil etishda “Nima uchun?” 
va “Qanday qilib?” kabi savollar o‘quvchiga muammoni chuqurroq anglash, tahlil qilish hamda mantiqiy xulosa 
chiqarishga yordam beradi. Bunday mashg‘ulotlarda o‘qituvchi muammoni o‘quvchi bilan birgalikda ochadi va 
unga mustaqil harakat qilish uchun sharoit yaratadi.

E. de Bono ijodiy fikrlashni rivojlantirishda an’anaviy fikrlash chegaralaridan chiqish, yangi g‘oyalarni 
izlash va muammolarga noodatiy yechim topish muhimligini asoslab bergan. Ijodiy fikrlash esa bolani standart 
andozalardan chiqib fikr yuritishga, yangi va o‘ziga xos usullarni izlab topishga, vazifalarni mustaqil hamda 
noodatiy tarzda yechishga o‘rgatadi. Masalan, ertak, hikoya, dialog yaratish, turli voqealarni sahnalashtirish, 
ifodali nutq mashqlari orqali o‘quvchilar o‘z tasavvurlaridagi obrazlarni so‘z bilan gavdalantirish va ularga hayotiy 
vaziyatlarda yechim topish ko‘nikmalarini rivojlantiradi. Maqsadli tashkil etilgan ijodiy mashg‘ulotlar bolalarda 
fantaziya, tasavvur va o‘z fikrini ifodalashga bo‘lgan qiziqishni oshiradi.

Shuningdek, boshlang‘ich sinf ona tili darslarida axborotni izlash, topilgan ma’lumotni baholash hamda turli 
nuqtai nazardan yondashish ishlari orqali o‘quvchilarda tanqidiy va ijodiy fikrlash salohiyati yanada boyiydi [1]. 
B. Bloom tomonidan ishlab chiqilgan taksonomiyada ham tahlil qilish, baholash va yaratish kabi yuqori dara-
jadagi tafakkur ko‘nikmalari alohida bosqich sifatida e’tirof etilgan.

Turli interfaol ta’lim usullari: “Aqliy hujum”, “Klaster”, “Konseptual xarita”, “Bahs”, “Munozara”, “Rolli o‘yin”, 
“Loyiha ishi”, “Fikr doirasi” kabi texnologiyalar tanqidiy va ijodiy fikr yuritish, mustaqil xulosaga kelish hamda o‘z 
nuqtai nazarini dalillar orqali isbotlash imkonini beradi.

Mahalliy olimlar N. Saidahmedov, J. Yo‘ldoshev va A. Abduqodirov tadqiqotlarida ham interfaol metodlar 
va innovatsion pedagogik texnologiyalar o‘quvchilarning mustaqil, tanqidiy hamda ijodiy fikrlashini rivojlanti
rishning samarali vositasi ekanligi ta’kidlangan. O‘quvchilarni faollashtirish, ularga o‘z fikrlarini erkin ifodalash 
imkonini beruvchi savol-javob, muammoli vaziyatlar yaratish, kichik guruhlarda ishlash, mashg‘ulotlarda matn, 
she’r, maqol, topishmoq va hikoya ustida turli topshiriqlar berish samarali natijalar beradi. Har bir darsda o‘quv
chilarga nafaqat bilim, balki tafakkur va dunyoqarashni rivojlantirish ustuvor vazifa bo‘lishi zarur. Shu sababli 
o‘qituvchi har bir darsni tanqidiy va ijodiy fikrlashga asoslangan zamonaviy metodlar hamda qiziqarli topshiriqlar 
bilan boyitib borishi lozim [2].

TADQIQOT METODOLOGIYASI
Mazkur tadqiqotda boshlangʻich sinflarda ona tili darslarida tanqidiy va ijodiy fikrlashni rivojlantirish 

texnologiyalarining pedagogik imkoniyatlarini aniqlash maqsadida nazariy tahlil, qiyosiy tahlil, pedagogik kuza-
tish va umumlashtirish metodlaridan foydalanildi. Mavzuga oid ilmiy-pedagogik adabiyotlar, zamonaviy taʼlim 
texnologiyalari hamda ilgʻor pedagogik tajribalar tahlil qilinib, boshlangʻich sinf oʻquvchilarida tanqidiy va ijodiy 
fikrlashni rivojlantirishga xizmat qiluvchi samarali metod va usullar aniqlandi. Olingan natijalar asosida ona tili 
darslarini tashkil etish boʻyicha ilmiy-amaliy xulosalar ishlab chiqildi.

TAHLIL VA NATIJALAR
Bolalarda yangi gʻoya, loyiha va kichik tadqiqot ishlariga intilish, savollarga mustaqil javob berish, hayotiy 

voqea va munosabatlarga oʻz nuqtai nazarini bildirish uchun sharoit yaratish hamda ularni ragʻbatlantirish muhim 
sanaladi. Ijodiy va tanqidiy fikrlashni rivojlantirishda bolalarning shaxsiy qiziqishlari va ehtiyojlarini hisobga 
olish, ularni ragʻbatlantirish eng muhim omillardan biridir. Bugungi zamonaviy oʻquv dasturlari va taʼlim standart-
lari maktablarda faqat tayyor bilimlarni oʻrgatishga emas, balki mustaqil fikrlashni shakllantirishga yoʻnaltirilgan. 

Tanqidiy va ijodiy fikrlashni rivojlantirish bilan bogʻliq texnologiyalar orqali oʻquvchilar tayyor haqiqatni emas, 
balki oʻz tajribasi, kuzatuvlari va tahlili asosida xulosaga kelish, muammoli vaziyatdan chiqish hamda samarali 
kommunikatsiya koʻnikmalariga ega boʻladilar. Odatda, oʻqituvchilar tanqidiy va ijodiy fikrlashni faollashtirish 
uchun quyidagilarga eʼtibor qaratadilar: ochiq va mustaqil fikrlashni qoʻllab-quvvatlash, bolalarda mustaqil savol 
berish va tahlil qilishni ragʻbatlantirish, ularni motivatsiyalash hamda har bir bolaning muvaffaqiyatini alohida 
ragʻbatlantirish. Har bir darsda interfaol metodlardan foydalanish darsning samaradorligini oshiradi, oʻquvchi-
larda oʻz fikrini ifoda qilish malakalarini mustahkamlaydi [3].

Shu bilan birga, zamonaviy axborot texnologiyalaridan unumli foydalanish, multimedia vositalari, elektron 
darsliklar va virtual resurslar ham yosh avlod tafakkurini faollashtirishda muhim ahamiyat kasb etadi. Masalan, 
internetdan toʻgʻri foydalanish, ochiq maʼlumotlarga mustaqil baho berish, onlayn loyiha va tanlovlarda ishtirok 
etish bolalarda zamonaviy tafakkurni rivojlantiradi hamda tanqidiy va ijodiy fikrlashga yordam beradi.

Maktabda bolalar ijodiy va tanqidiy fikrlash asoslarini oʻrgana boradilar, bu esa hayotda mustaqil ravishda 
toʻgʻri qaror qabul qilish va oʻz hayotini toʻgʻri yoʻnaltirish imkonini beradi. Ona tili darslari bolaning oʻz tuygʻula-
rini, tasavvurlarini sohaga oid soʻz va iboralar orqali ifodalash, matn mazmunini tahlil qilish, muammoni mustaqil 
hal qilish hamda guvoh boʻlgan voqea-hodisalarni yorqin soʻzlar bilan tasvirlash, oʻz fikrini asoslash va himoya 
qilish koʻnikmalarini shakllantiradi.

Ijodiy va tanqidiy fikrlashni rivojlantirish oʻquvchilarning intellektual salohiyatini oshiradi, ularni yangi 
gʻoyalar, innovatsion loyihalar va dolzarb muammolarga yangicha yondashishga undaydi. Ayniqsa, har bir 
darsda bolalarga erkin fikrlash uchun keng imkon berilganda va ularning har bir innovatsion yondashuvi 
ragʻbatlantirilganda, taʼlim natijalari yanada samarali boʻladi. Natijada zamonaviy, ijodkor va mustaqil fikrlay-
digan shaxs yetishib chiqadi. Ona tili darslarida turli metodik yangicha yondashuvlar va innovatsion texnologi-
yalardan foydalanish taʼlim jarayoniga yangilik olib kiradi. Shu orqali bolalar oʻzini namoyon qilish, yangi bilimlarni 
anglash, yangicha fikrlashni shakllantirish, hayot muammolariga innovatsion yondashuvni rivojlantirish hamda 
zamonaviy axborot oqimida toʻgʻri yoʻnalish olish imkoniyatiga ega boʻladilar.

XULOSA VA TAKLIFLAR
Xulosa qilib aytganda, boshlangʻich sinf ona tili darslarida tanqidiy va ijodiy fikrlashni rivojlantirish texno

logiyalaridan samarali foydalanish bolalarning tafakkur darajasini oshirish hamda mustaqil va zamonaviy 
fikrlay oladigan shaxsni tarbiyalash uchun zaruriy asos yaratadi. Ona tili darslariga interfaol va innovatsion 
yondashuvlarni keng joriy etish, oʻquvchilarda tanqidiy va ijodiy fikr yuritish uchun keng sharoit yaratish ularda 
mustaqil bilim olish va zamonaviy kompetensiyalarni egallashga zamin tayyorlaydi. Bu esa zamonaviy hayotda 
muvaffaqiyatli shaxs, faol ijtimoiy ishtirokchi va sogʻlom raqobatbardosh avlodni shakllantirish uchun muhim 
omil hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

